COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  01.05.18
5.1  YMDDIHEURIADAU

Dim.

5.2  PRESENNOL
Cyng. Edward Griffiths (Cadeirydd), Emrys Jones (Is-Gadeirydd), Sian Edwards, John Ellis Williams, John Ceri Evans, Sion Ifor Williams, Steffan Chambers, Edward Williams, Steffan Jones, Mike Tregenza  ar Cyng. Eryl Jones-Williams (Cyngor Gwynedd).
5.3  CYHOEDDIADAU’R CADEIRYDD

Ar ran y Cyngor cydymdeimlodd y Cadeirydd ar Cyng. Sian Edwards a’r teulu yn eu profedigaeth o golli ei Mam.
5.4   COFNODION
Derbyniwyd cofnodion o gyfarfod  Ebrill 3ydd 2018 fel rhai cywir. 

5.5  MATERION YN CODI O’R COFNODION

Nid oedd dim materion yn codi o’r cofnodion.
5.6  DATGAN BUDDIANT
Nid oedd neb yn datgan buddiant ar unrhyw fater.
5.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Ebrill 9ed hyfforddiant cymunedol, Caernarfon, 11eg Porthmadog ynglyn a llythyr arwyddo neu diswyddo i’r staff, 17eg briffio CSSIW, Caernarfon, 18ed ymweliad Alltwen ynglyn a cynlluniau gofal, 19eg pwyllgor neuadd bentref, 20ed craffu gofal ynlgyn a teuluoedd a bobl ifanc, 23ain Partneriaeth Gofal, Caernarfon, 24ain ymchwiliad CSSIW, Caernarfon, 25ain Llywodraethwyr Ardudwy, Harlech, 26ain fforwm pwyllgorau craffu, Penrhyndeudraeth, 27ain cyfarfod blynyddol Grwp Gwella.

Yn gyntaf hoffwn gydymdeimlo gyda’r Cyng. Sian Edwards ar farwolaeth ei Mam Dorothy Williams. ‘Roedd Dorothy yn arwain y ffordd yn creu Grwp Mynediad Meirionnydd er mwyn gwneud yn siwr bod darpariaeth ar gael ar gyfer yr anabl. Fe wnaeth waith ardderchog i’r gymuned.

Gafodd rhan fwyaf o Ebrill ei gymeryd  i fyny yn darparu ar gyfer ymweliad a CSSIW, corff sydd yn edrych i mewn i sut mae gwasanethau cymdeithasol yn gweithio ag yr amser yma ‘roeddynt yn ymchwilio i wasanaeth teulu a plant yn Gwynedd. Mae yr ymchwiliad dechreuol, ‘rwyf yn falch o ddweud, bod yr adran yn gweithio yn dda, yn dda iawn gyda sustem newydd yn cael ei chyflwyno a gweithio gyda GIC er mwyn cydymffurfio gyda Deddf Llesiant 2014 sydd yn rhoi y client yn ganolog o ddarparu y gwasanaeth. Mae y grwp annibynol ar Gwynedd wedi datgan pryder at gynnwys y llythyr a aeth allan i’r gweithwyr ynglyn a newidiadau yw cytundebau, yn y llythyr “arwyddwch neu ymddiswyddiad” a mae ymchwiliad yn dal i fynd ymlaen. Mae y grwp annibynnol eisiau cael gwybod os gafodd y llythyr ei ganiatau gan yr Adran Gyfreithiol neu Prif Swyddogion. ‘Roedd yna gamoliaeth i staff a Prifathro Ysgol Ardudwy am fynd allan o’i ffordd i helpu y disgyblion, yn enwedig rhai hefo arholiadau a bydd y gwaith trwsio ddim yn cael ei orffer tan ddechrau tymor Medi. Bydd gwersi ychwanegol ar gael i rhai sydd yn eistedd arholiadau a bydd athrawon yn helpu. Mae y neuadd bentref wedi gwneud ychydig o elw y flwyddyn diwethaf oherwydd taliadau “unwaith”. Mae y Trysorydd newydd wedi datgan ei bod yn bwysig i gael arian yn y banc er mwyn cwrdd a taliadau ychwanegol oherwydd mae hi dros 8 mlynedd ers i’r neuadd gael ei adnewyddu. Dim ond un ymgeisydd oedd am swydd rheolwr y caffi a mae cyfarfodydd wedi cymeryd lle gyda’r ymgeisydd. Bydd Denise yn gorffen ar y 9ed o Fehefin a bydd y rheolwr newydd yn cymeryd drosodd ar y 10ed. Fe all fod oriau agor ychwanegol er mwyn cwrdd a gofynion y gymuned a bydd y cyfarfod blynyddol yn cymeryd lle mis nesa. Mae Denise wedi cytuno i gario ymlaen fel ysgrifennyddes o bwyllgor y neuadd bentref. Mae y Cyng. Michael Tregenza wedi cytuno i wneud gwaith trysorydd y 

Grwp Gwella a byddaf yn trosglwyddo iddo fo ar ol y cyfarfod blynyddol. Y cwbwl oeddwn eisiau oedd i’r Grwp Gwella ail gychwyn oherwydd ‘roeddwyn yn gwybod mor bwysig oedd grwp o ansawdd i’r pentref er mwyn denu grantiau a.y.y.b. Mae yn nawr grwp gweithgard da yn cymeryd rhan a mae ganddynt syniadau newydd fel peldroed iau, container newydd, glanhau traethau. Mae y Grwp Gwella yn cadw dros £1,000 i bedward grwp arall. ‘Rwyf yn falch bod y bysiau 38 a 39 wedi dod yn nol. Nid oedd ymgynghoriad ynglyn ar amserlen oherwydd bod y wybodaeth yn sensitif yn nol swyddogion, ond mae newidiadau i’r amserlen bws yn meddwl bod y bws ysgol ar y gwasanaeth rheolaidd yn gadael yn gynt ag oedd neb wedi gadael y Prifathro wybod yn Ysgol Ardudwy ond mae trafodaeth mewn llaw fel yr wyf yn deallt. Mae cyfarfod yn y Ganolfan, Porthmadog rhwng 6 ag 8 ar nos Fawrth 15ed o Fai er mwyn cael band eang i bentrefi 01341424491 lindseyellisedwards@gwynedd.llyw.cymru. Mae rhybudd wedi ei roi gan Gyngor Gwynedd ynglyn ag archebu pysgod o faniau oherwydd does ddim tystiolaeth ynglyn ar storfa na’r dyddiadau i’w defnyddio SAFMAS@gwynedd.llyw.cymru yr unig gyngor yw i archebu pysgod gan gwerthwyr iawn. ‘Rwyf wedi rhoi manylion grantiau chwaraeon ag offer i’r Grwp Gwella oherwydd mae tim peldroed iau yn cael ei godi yn y pentref ar manylion cyswllt 01286 679 153 cist@gwynedd.llyw.cymru. Bydd protest dydd Iau ynglyn a cau clybiau ieuenctid gan gynnwys Dyffryn Ardudwy a stopio grantiau i Ffermwyr Ieuanc ar Urdd. ‘Rwyf yn erbyn cau y clybiau ieuenctid a dwi ddim yn meddwl bydd clwb ieuenctid ledled Gwynedd o unrhyw ddefnydd i Dyffryn a Talybont a bydd ein ieuenctid ddim yn teithio i drefi oherwydd does ddim trafnidiaeth cyhoeddus. ‘Rwyf ar gael ar 
01341 242758 neu 07340035378 neu e.joneswilliams@btinternet.com
5.8  CEISIADAU CYNLLUNIO 
Ddim wedi dod i law ers y cyfarfod diwethaf
Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
5.9  MATERION YN CODI  

A  Ethol Swyddogion am y flwyddyn 2018/19:-
Cadeirydd:- Cyng. Emrys Jones
Is-Gadeirydd:- Cyng. Sian Edwards
Pwyllgor Elin Humphreys :- Cadeirydd
Is-bwyllgor cynllunio :- Cyngor Llawn
Is -bwyllgor cyllid:- Cyngor Llawn
Is-bwyllgor fynwent:- Cadeirydd, Is-Gadeirydd, Cyng. John Ellis Williams a Steffan Jones
Is-bwyllgor seddi:- Cadeirydd, Is-Gadeirydd, Cyng. Edward Williams a Sion Ifor Williams
Is-bwyllgor maes parcio :- Cadeirydd, Is-Gadeirydd, Cyng. John Ellis Williams,Edward Williams a John Ceri Evans

Un Llais Cymru:- Cadeirydd a’r Cyng. Steffan Chambers
Llwybrau cyhoeddus:- Cadeirydd, Is-Gadeirydd, Cyng. Edward Williams, Sion Ifor Williams a Edward Griffiths
Hamdden Harlech ac Ardudwy:- Cyng. Steffan Jones a Michael Tregenza

Llywodraethwyr Ysgol Gynradd:- Cyng. Michael Tregenza       

Pwyllgor neuadd bentref:- Cadeirydd, Cyng. Edward Williams,  Steffan Chambers a Edward Griffiths

Wrth ymadael ar Gadair diolchodd y Cyng. Edward Griffiths am y fraint o gael bod yn Gadeirydd y Cyngor am y ddwy flynedd diwethaf a datganodd ei fod wedi mwynhau yr amser yn fawr iawn a diolchodd i’r Cynghorwyr a’r Clerc am eu gwaith ag hefyd dymunodd y gorau i’r Cadeirydd newydd, y Cyng. Emrys Jones.

Diolchodd y Cyng. Emrys Jones i’r Aelodau am ei ethol yn Gadeirydd a teimlodd hyn yn fraint fawr ag hefyd datganodd y byddai yn gwneud ei orau dros y ddwy gymuned. Hefyd diolchodd i’r cyn Gadeirydd y Cyng. Edward Griffiths am ei waith diflino i’r Cyngor yn ystod ei amser fel Cadeirydd ag hefyd am gael y cyfle o gydweithio gyda ef ar sawl achlysur.

B  Cynllun Cyllideb
Adroddwyd bod £8,960.30 wedi cael ei wario ers cychwyn y flwyddyn ariannol newydd a bod hyn yn £2,273.30 o wariant yn fwy na oedd wedi cael ei glustnodi yn y gyllideb am y flwyddyn. ‘Roedd hyn oherwydd bod y Cyngor wedi talu hanner y cynnig precept i Hamdden Harlech ac Ardudwy yn mis Ebrill ag ‘roedd y swm wedi cael ei glustnodi ar gyfer mis Mai ond nid oedd yr anfoneb am Bartneriaeth i gadw toilet Talybont yn agored wedi dod i mewn ag oedd y swm yma o £4,000 wedi cael ei glustnodi ar gyfer mis Ebrill.
C   Grwp Gwella Dyffryn Ardudwy a Talybont
Adroddodd y Cyng. Steffan Chambers ei fod wedi anfon copi draft o gofnodion y cyfarfod blynyddol o’r Grwp Gwella a gafodd ei gynnal ar y 27ain o’r mis diwethaf i’r Clerc. Adroddodd y Cyng. Chambers ymhellach bod ddim llawer o faterion wedi cael eu trafod ond cael syniadau i osod potiau blodau bob pen i’r ddau bentref.
D   Neuadd Bentref

Nid oedd adroddiad o bwyllgor yr uchod ar gael ond cafwyd wybod bod Rheolwr newydd wedi cael ei phenodi i redeg y caffi. Atgoffwyd yr Aelodau gan y Clerc bod y Cyngor yn arfer talu hanner o’r cyfraniad ariannol i’r pwyllgor y mis hwn a cytunwyd pawb i dalu y swm o £1,500 i’r pwyllgor.
E   Datblygu Maes Parcio
Adroddodd y Clerc ei bod wedi cael gwybod gan Mr. Geraint Lewis ei fod wedi anfon y cais cynllunio am y datblygiad uchod i mewn i’r Parc Cenedlaethol ond ei fod heb dalu y gost gofrestru. Cytunwyd bod y Clerc yn cysylltu gyda’r Swyddogion i weld faint oedd y gost a mynd a siec i swyddfa’r Parc Cenedlaethol.
F    Archwilio’r lloches bws, mynwentydd a parciau chwarae
Adroddodd y Cyng. Edward Griffiths ei fod heb gael amser i gario allan yr archwiliad uchod ar ran y Cyngor ag y byddai yn ei gwneud yn y dyddiau nesa a cytunwyd bod y Cyng. Michael Tregenza yn mynd gyda ef. Trafodwyd amryw o bethau oedd angen ei gwneud a cytunwyd rhoi Gardd Penybont ar agenda mis nesa er mwyn cael trafod i ledu y mynedfa, adroddodd y Cyng. Steffan Jones ei fod yn dal i ddisgwyl am bris i godi y wal yn mynwent Llanddwywe gan Mr. Trystan Jones. Adroddodd y Clerc ei bod wedi cael cwyn bod yr hysbysfwrdd yn y pentre yn edrych yn fler ag hefyd bod y lloches bws gerllaw angen ei adnewyddu a cytunwyd edrych i mewn i archebu hysbysfwrdd newydd am bod yr un presennol yn rhy fach ag yn gollwng dwr ag hefyd gofyn am brisiau i adnewyddu y lloches bws.
G    Parc Chwarae Newydd
Adroddodd y Cyng. Steffan Jonese i fod  wneud gwneud ymholiadau ynglyn a chael matiau rwbwr newydd i’w rhoi i lawr lle oedd angen a bod rhain ar gael ag hefyd y pethau eraill oedd ei angen ar gael hefyd ond ei fod byth wedi cael ymateb gan Mr. Neil Pidgeon. Adroddwyd bod y bwrdd picnic newydd wedi cyrraedd a wedi cael ei osod a cytunwyd bod y Cyng. Steffan Jones a Edward Griffiths yn edrych i mewn i weld beth oedd angen ei wneud gyda’r swing teiars mor fuan a phosib ag archebu y nwyddau angenrheidiol gan Huws Gray.
H    Ethol Cynghorwyr
Adroddodd y Clerc ei bod wedi anfon copi o’r llythyr a dderbyniodd gan Mrs Margretta Cartwright y mis diwethaf yn hysbysu y Cyngor ei bod yn ymddeol o fod yn Aelod o’r Cyngor i’r Swyddog Etholiadol yn Gaernarfon ag hefyd ei bod hi wedi anfon llythyr o ddiolch am ei gwasanaeth i’r Cyngor i Mrs Cartwright. Hefyd adroddodd y Clerc er bod Mr. Owen Gwilym Thomas wedi datgan yng nghyfardod diwethaf y Cyngor ei fod yn ymddiswyddo o fod yn Aelod o’r Cyngor nid oedd tan heno wedi derbyn llythyr o ymddiswyddiad ganddo a bod y llythyr ymddiswyddiad hwn wedi cael ei adael ar y bwrdd yn y neuadd cyn cyfarfod y Cyngor heno a darllenodd y Clerc gynnwys y llythyr i’r Aelodau a cytunwyd anfon copi o’r llythyr hwn at y Swyddog Etholiadol yn Gaernarfon. Datganodd y Clerc bod y Swyddog 
Etholiadol wedi datgan y byddai yn aros tan ar ol cyfarfod heno cyn paratoi rhybudd o sedd wag yn Ward 
526........................................Cadeirydd

Llanddwywe i weld a fyddai llythyr o ymddiswyddiad yn cael ei dderbyn gan Mr. Owen Gwilym Thomas ag oherwydd bod y llythyr hwn nawr wedi cael ei dderbyn bod y Clerc yn gofyn i’r Swyddog Etholiadol yn nawr baratoi rhybudd ar gyfer sedd wag yn Ward Llanddwywe a Ward Llanenddwyn. Hefyd gofynnwyd i’r Clerc anfon llythyr at Mr. Thomas yn diolch iddo am ei wasanaeth i’r Cyngor. Adroddodd y Clerc ymhellach bod Mr. Owen Gwilym Thomas wedi datgan ei fod eisiau gweld cynnwys ei lythyr ymddiswyddiad ynghyd a rhestr oedd fod wedi ei gael ei gynnwys hefo’r llythyr (ond nid oedd rhestr wedi ei gynnwys ddim ond dau gopi o’r llythyr ymddiswyddiad) yn cofnodion y Cyngor y tro nesa. Trafodwyd hyn gan yr Aelodau a penderfynwyd ganddynt yn unfrydol oherwydd bod hyn ddim yn arferiad i’w wneud, i beidio a rhoi cynnwys y llythyr yn y cofnodion ag hefyd am bod y mater gyda’r rhestr wedi cael ei drafod yn gyfrinachol yng nghyfarfod diwethaf y Cyngor i beidio a cynnwys hwnnw chwaith.
I     Diweddariad Gwarchodwyr Traeth y Cambrian 

Adroddodd y Cyng. Michael Tregenza bod llawer o waith yn cael ei wneud i godi ysbwriel o’r traethau mewn sawl ardal ag unwaith y mis mae hyn yn digwydd gan y grwp. Ar ran y Cyngor diolchodd y Cadeirydd i’r Cyng. Tregenza a Gwarchodwyr Traeth y Cambrian am y gwaith da y maen’t yn ei wneud yn glanhau y traethau.
J    Casglu Ysbwriel yn y Pentref   

Adroddodd y Cyng. Michael Tregenza bod grwp y Gwarchodwyr wedi bod yn casglu ysbwriel yn y ddau bentref ag yn y cylfan cyn cyrraedd Llanbedr a oedd mewn cyflwr gwarthus a dywedodd ei fod wedi tynnu llyniau o’r ysbwiel oedd wedi cael ei gasglu ar y safle yma ag y byddai yn ei anfon ymlaen i’r Clerc. Cytunwyd ofyn a fyddai yn bosib symud y biniau ail gylchu sydd yn y maes parcio allan ychydig am bod gymaint o ysbwriel tu ol iddynt angen ei waredu a cytunwodd y Cyng. Tregenza gysylltu gyda Mr. Steffan Jones o Gyngor Gwynedd a cytunodd y Clerc anfon manylion Mr. Steffan Jones iddo.
K   Cyfarfod Bwrdd Hamdden Harlech ac Ardudwy
Adroddodd y Clerc ei bod wedi cael gwybod bod ddim cyfarfod o’r Bwrdd uchod wedi cael ei gynnal ers cyfarfod diwethaf y Cyngor a bod y cyfarfod nesa yn cael ei gynnal ar yr 17eg o Fai.

5.10  GOHEBIAETH                       
A   Parc  Cenedlaethol Eryri 
Adroddodd y Clerc ei bod wedi derbyn llythyr gan yr uchod yn esbonio pam fod y cais cynllunio i godi sied yn 45 Llwyn Ynn, Talybont wedi cael ei ganiatau ganddynt.

B   Ymgyrch Diogelu Cymru Wledig 
Adroddodd y Clerc ei bod wedi derbyn  llythyr gan yr uchod ynghyd a ffurflen cofrestru ynglyn a gwobr pentrefi Meirionnydd 2018 ag eu bod yn gofyn a oedd y Cyngor a diddordeb ymgesio. Cytunwyd ei adael ar y bwrdd ar hyn o bryd. Hefyd yn gwahodd dau i fynychu i noson lansio’r wobr ar nos Iau y 10ed o Fai yn y Ganolfan, Porthmadog am 6.00 o’r gloch a cytunwyd bod neb yn mynd ond datganodd y Cyng. Michael Tregenza hwyrach bod rhai yn bwriadu mynd o’r pentref yn barod.

5.11  ADRODDIAD Y TRYSORYDD
Adroddodd y Trysorydd bod £21.295.50 yn y cyfrif rhedegol, £7,546.13 yn y cyfrif wrth gefn a £44.75 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes   -    £147.00 (cyflog) + £184.10 costau = £331.10 
Mr. Rhys Jones             -    £213.24 - gwaith trydanol gyda diffibrilydd yn Talybont
Mr. G. J. Williams         -    £204.00 -  torri gwair o amgylch toiledau Talybont, Parc Morlo a Gardd Penybont x 3

Mr. Gary Martayn        -    £295.00 -  torri gwair y parciau chwarae ag o amgylch rhai seddi x 3

J. B. Pest Control          -      £40.00 -  gwaredu tyrchod yn y parc chwarae newydd

Parc Cenedlaethol Eryri - £190.00 -  cyflwyno cais cynllunio y maes parcio newydd

Ceisiadau am gymorth ariannol

Hamdden Harlech ac Ardudwy - £5,017.20 - hanner y cynnig precept

Adroddodd y Trysorydd er bod y taliad uchod wedi cael ei wneud mis diwethaf ‘roedd problem wedi bod hefo’r siec ag felly oedd y banc wedi ei throi yn nol ddwy waith. Felly cytunwyd i ysgrifennu siec newydd allan

Pwyllgor Neuadd Bentref  - £1,500 - hanner y cyfraniad ariannol blynyddol
Derbyniadau ers y cyfarfod diwethaf

Cyngor Gwynedd - £14,871.00 - hanner y precept
Adroddodd y Trysorydd ei bod wedi bod yn ymweld ar Archwiliwr Mewnol ag ei bod wedi cael adroddiad da a bod y llyfrau i gyd mewn trefn ar cyfrifon yn gywir ond bod yr Archwiliwr Mewnol yn gofyn a fyddai yn bosib i’r Cyngor ail fabwysiadu y Rheolau Sefydlog ar Rheolau Ariannol oherwydd bod rhain heb gael eu mabwysiadu ers 2002. Cytunwyd bod y Clerc yn anfon copi o rhain o bob Aelod o’r Cyngor ag yn rhoi y mater ar agenda mis nesa. Hefyd bod angen ail edrych ar werth asedau y Cyngor. Ar ran y Cyngor arwyddwyd yr Adroddiad Blynyddol gan y Cadeirydd ar Clerc/Swyddog Ariannol Cyfrifol.

Anfonebau wedi eu talu ers y cyfarfod diwethaf

Catrin Soraya Williams - £149.10 - cyfieithu
5.12  UNRHYW FATER ARALL
Datganwyd, oherwydd bod ddim arwyddion 30 m.y.a ar ben Ffordd Glan y Mor bod gor-yrru yn cael ei wneud lawr y ffordd dan sylw gan fobl lleol ag ymwelwyr am eu bod yn meddwl bod 30 m.y.a ddim yn bodoli lawr y ffordd hon a gofynnwyd i’r Clerc gysylltu gyda’r Adran Priffyrdd ynglyn ar pryder hyn cyn i ddamwain ddigwydd.

Cytunwyd gofyn a fyddai yn bosib cael yr arwyddion “dim aros dros nos “ wedi cael eu gosod yn nol mewn cylfannau er mwyn stopio carafanwyr a “motor homes” aros yna a mynd ymlaen i safle gofrestredig.

Oherwydd bod B.T. ddim wedi cymeryd sylw o bryderon y Cyngor ynglyn ar polyn yn cylhau Ffordd Tyddyn y Felin, bod y Clerc yn nawr yn cysylltu gyda’r Adran Briffyrdd yn gofyn iddynt weithredu ar y mater.

Cafwyd wybod bod y giat ar y llwybr cyhoeddus ger mynedfa Pentre Canol wedi pydru.

Datganodd y Clerc bod y Cofrestr Marwolaethau presennol a oedd wedi cael ei gychwyn yn mis Ebrill 1967 yn llawn ag oherwydd bod y Cofrestr hwn yn ddogfen gyfreithiol rhoddwyd ganiatad gan yr Aelodau bod y Clerc yn archebu un newydd o ar y we a bod y Cyngor yn ad-dalu y Clerc.

ARWYDDWYD................................................................Cadeirydd
DYDDIAD........................................................................               528
